
Фонетика, орфография
1. Басымы икенче иҗеккә төшкән сүзләрне күрсәтегез.
1) янә, барма, әмма;

2) киләбез, татарча, кызыл;

3) тырышалардыр, көткәннәр, күрегез.

2. Си[к]ерә, си[г]ез сүзләрендәге билгеләнгән тартыклар
1) тел арты тартыклары;

2) кече тел тартыклары;

3) тел-аңкау тартыклары.

3. Иҗек калыбы дөрес күрсәтелгән сүзне билгеләгез:
1) юл-ны СТ - ТС;
2) е-лан С - ТСТ;
3) яф-рак ТСТ - ТСТ.
4. Кәгазь, сәнгать, тәнкыйть, табигать сүзләрендә ь билгесе нинди функция башкара?
1) сүздәге соңгы иҗекнең нечкә әйтелешен тәэмин итә;

2) алдында торган тартыкның нечкә әйтелешен тәэмин итә;

3) тарихи-традицион принципка нигезләнеп куела.
5. Тынгысыз, зуррак, моңлы, төнбоек сүзләре нинди орфографик принципка нигезләнеп языла?
1) график;

2) морфологик;

3) фонетик.

Лексикология
1. Бирелгән хәрефләрнең барысын да файдаланып, сыйфат сүз төркеменә кергән бер сүз языгыз.

2. Мәкальне язып бетер:
Алтын-көмеш яуган җирдән ...
1) җылы яңгыр яуган җир яхшы;
2) яратучы кешең булган җир яхшы;
3) туган-үскән ил яхшы.
3. Түбәндәге сүзләрнең кайсысы кешегә карата кулланылмый?
1) күркәм;

2) чибәр;

3) ямьле.
4. Фразеологик берәмлекләрнең кайсыларында бер үк сүз төшеп калган?
1) ... уңаеннан әйткәндә;
2) озын ... кыскасы;
3) ... бирү;
4) кызыл ... булып сузылу.
А) 1, 3, 4;  Ә) 1, 2, 3;  Б) 1, 2, 4.
5. Һәр рәткә кергән сүзләрнең мәгънәсенә карап, лексикологиянең кайсы өлкәсендә өйрәнелүен языгыз.
зур әнкәй, инәкәй –
өчпочмак, бәлеш –
таблетка, рецепт –
Сүз төзелеше һәм сүз ясалышы
1. Бирелгән кагыйдәгә туры килгән дөрес җавапны билгеләгез
Сүзнең төп мәгънәсен белдерә, аерым суз төркеменә керә һәм сөйләмдә аерым да кулланыла ала торган кисәк
1) нигез дип атала;
2) тамыр дип атала;

3) дөрес җавап бирелмәгән.

2. Бирәчәгең биш булса да, алачагың алты булып күренергә мөмкин җөмләсендәге билгеләнгән сүзләр
1) билгеле киләчәк заман хикәя фигыль;
2) исемләшкән киләчәк заман сыйфат фигыль;

3) киләчәк заман сыйфат фигыльдән исемгә күчкән сүзләр.

3. Түбәндәге кагыйдәне дөрес итеп тәмамлый торган фикерне билгеләгез.
Ясагыч кушымчалар ялгану, сүзләр кушылу һәм бер сүз төркеменнән икенчесенә күчү ысуллары белән
1) исемнәр, сыйфатлар, рәвешләр ясала;

2) фигыльләр, саннар ясала;

3) дөрес җавап бирелмәгән.

4. Ясагыч кушымчасы булмаган сүзләр рәтен күрсәтегез.
1) көзләр, балакай, яшьлек, тормыш;

2) карга, язгы, эшчән, килгән;

3) җиденче, берара, укымыйча, кызчык.

5. Төрле ясагыч кушымчалар ялгап, бер үк тамырдан
1) антонимнар ясала;

2) синонимнар ясала;

3) тамырдаш сүзләр ясала.

Морфология
1. Әлфия: "Энем алдаша", – дип уйлады җөмләсендәге билгеләнгән фигыль
1) уртаклык юнәлешендә;

2) йөкләтү юнәлешендә;

3) төп юнәлештә кулланылган.
2. Укытучы көндәлекләргә билгеләр куйды җөмләсендәге билгеләнгән сүз
1) күплек сандагы, юнәлеш килешендәге уртаклык исем;

2) нисби сыйфат;

3) дөрес җавап бирелмәгән.

3. Әйтелгән фикергә дөрес туры килгән очракны билгеләгез.
Сүзләрне һәм җөмләләрне бәйли, алар арасында күпчелек очракта ияртүле бәйләнеш барлыкка китерә:
1) теркәгечләр;

2) бәйлекләр;

3) кисәкчәләр.

4. Бирелгән җөмләләрдәге ничә сүздә кисәкчә бар?
Килче, илче, миңа хәбәр бирче:
"Яшь игенче килә", – дигенче. (М.Фәйзи)
1) 3
2) 4
3) 2
5. Ике сүз төркеме исеме кергән фигыль төркемчәләре ничәү?
1) 2;
2) 3;
3) 4.
Синтаксис
1. Шул аз сүзле сабыр кызга Нургали шактый озак карап торды. (Ә.Еники) җөмләсендә ничә сүзтезмә бар?
1) 7;
2) 5;
3) 6.
2. Иярчен җөмләнең мәгънәсе ягыннан төрен билгеләгез.
Син биисең башка белән
Мин барлыгын онытып. (Р.Вәлиев)
1) иярчен аергыч җөмлә;

2) иярчен тәмамлык җөмлә;

3) иярчен рәвеш җөмлә.

3. Түбәндәге фикергә туры килгән дөрес җавапны билгеләгез.
Үзара ияртүле бәйләнештәге ике (яки берничә) мөстәкыйль мәгънәле сүзләрдән төзелә, охшаш предмет, күренеш һәм төшенчәләрне бер-берсеннән аеру өчен хезмәт итә:
1) җөмлә;

2) сузтезмә;

3) текст.

4. Җөмләнең төрен дөрес аңлаткан очракны күрсәтегез.
Тел — үзенең, билгеле күләмдәге сүзлек байлыгы, фонетик составы һәм грамматик кагыйдәләре, калыплары белән аралашу өчен әзер тора торган корал. (М.Зәкиев)
1) синтетик иярченле кушма җөмлә;

2) аналитик иярченле кушма җөмлә;

3) дөрес җавап бирелмәгән.

5. Тыныш билгеләре дөрес куелган очракны күрсәтегез.
Иделнең киңлеге (1) иркенлеге һәм көчле агышы (2) аның өстендәге пароходчыклар вә аларга тагылган баржалар (3) төрле җирләргә таралган (4) бер яктан икенче якка чыгарга азапланган көймәләр (5) икенче якта күренеп тора торган авыл (6) вә аның кыры (7) һәм көтүе иркен һәм матур күренәләр иде. (Ф.Әмирхан)
1) 1, 2, 3, 4, 5;
2) 1, 2, 3, 4, 5, 6;
3) 1, 2, 3, 4, 5, 6, 7.
6. Җөмләне күчереп языгыз.
Әгәр теплушка белән кызыл вагонның ишекләре бер-берсенә туры килгән булсалар ишек яңагына сөялеп кулларын шинель җиңнәренә тыгып җырлап торучы кыз ихтимал үзе дә күренгән булыр иде. (Ә.Еники)
1. Тыныш билгеләрен куеп, һәр очракка аңлатма бирегез.

2. Җөмлә кисәкләре буенча тикшерегез.

3. Җөмләнең схемасын сызып, төрен билгеләгез.

4. Яңагына сүзенә фонетик анализ ясагыз.

5. Сүз төзелеше һәм ясалышына анализ ясау тәртибе буенча ишекләре сүзен язып тикшерегез.
6. Кулларын, җырлап торучы, үзе сүзләренә морфологик анализ ясагыз.
7. Күп нокталар урынына тиешле хәрефләрне һәм кушымчаларны куеп чыгыгыз.
Шулвакыт, бөт...н тирә-як... яктыртып, бер йолд...з кыз... алдына төшкән. Таңсылу аланга тәгәрәп т...шкән йолд...зны кулы... алып, юлга чыккан.
Йолд...з чын...ап та хикмәтле булган. Таңсылулар... иртә... алып кич... кадәр кешеләр агылган. Таңсылу ...әр авыру... үзенең т...лсымлы йолд...з кисәге белән кагылган. Ул кагылу..., кү...сезләр - кү...ле, аяксызлар аяклы булган. Кыз... инде йокларга да, ут...рып ашарга да вакыты калмаган. Шулай да ул үзен бик бә...етле сизгән, чө...ки чирләрен... терелгән кешеләр... балкып елма...ларын күрү, чын кү...елдән әйтелгән рәхмәт сүзләр... ишетү аның өч...н иң зур шатлык булган. (Ф.Яруллин)

